
Redakteursbrief  
 

Uiteindelik is Aus-Brokkies weer terug-oppie-lug! Dit was die eerste keer in die blad se bestaan dat dit vir soveel maande 

lank nie verskyn het nie. Die Maart-uitgawe het nog verskyn, en toe slaan COVID-19 behoorlik toe, met maande van stilte 

vanuit die Brokkies-stal die gevolg. 

 

Dit is jammer om te sien hoe groot die negatiewe ekonomiese en mediese gevolge van die kruipende pandemie in die 

wêreld is, en ook deesdae in Australië. Ek is seker dat daar by talle in ons immigrantegroep groot bekommernis bestaan 

oor die verspreiding van die virus in Suid-Afrika waar derduisende onskuldige mense – wat ons families insluit – onder 

groot risiko verkeer om op die een of ander manier deur die virus geraak te word. 

 

Een ding is seker: die wêreld verander vinnig. ‘n Mens wil protesteer - maar waarteen? Al wat ons kan doen, is om 

gesonde verstand te gebruik en onsself, ons kinders en mense om ons te beskerm en die risiko’s te help verminder. 

 

Die produksie van die blad het in die slag gebly weens die uitwerking van die pandemie, wat vir my ‘n lang periode van 

inperking ingesluit en nuwe uitdagings aan my voltydse werksituasie gestel het. Ek het meer as ooit lesers se hulp nodig 

om my te laat weet van mense se mooi en vertelbare stories. Dit kan ooor enigiets wees. Laat my weet en ek sal opvolg. 

 

Philip Langenhoven 

Redakteur     (Skryf gerus aan my by www.brokkies.net/kontak ) 

 

_______________________________________________________________________________________________ 

http://www.randreunite.com/

Algemene nuusbrokkies 

 

Nuwe Afrikaanse kerk open deure, sluit dit gou en stel ‘n dominee aan 
 

Van preek-luister op YouTube, tot saamsit en luister na die ware Jacob in ‘n gebou. Dit is die paadjie wat die meeste 

kerke geloop het tydens die felle aanslag van die onwelkome COVID-19 indringer. Dit was ook vroeër vanjaar die jongste 

Afrikaanse kerk in Australië, die Brisbane Afrikaanse Kerk, se belewenis. 

 

Die verskil is dat hierdie kerk skaars tot stand gekom het toe hulle hul fisieke deure moes ‘toemaak’. Die kerk is in 

Februarie 2020 gestig deur ‘n klompie lidmate wat ‘n behoefte vir so ‘n gemeente in Brisbane gesien het. Groot 

opgewondenheid het geheers toe hulle begin funksioneer as ‘n kerk. Hulle het egter slegs ‘n paar keer vergader toe die 

beperkings rondom byeenkomste toeslaan. Hulle kon nie voortgaan met eredienste op die gewone manier nie. Dit was 

natuurlik ‘n groot teleurstelling vir die mense, maar hulle het soos talle ander positief by die omstandighede aangepas. 

 

Vir die volgende vier maande sou hulle net na YouTube-opnames kon luister. Dit as sulks was ‘n uitdaging vir hierdie nuut 

gestigte gemeente wat nog besig was om mekaar beter te leer ken. Hulle het die vier maande sonder eredienste goed 

benut deur ‘n klomp dinge in plek te kry: ‘n kerkraad is verkies, die plek van eredienste is voor die inperkings vasgemaak, 

verskillende persone is vir verskillende bedieninge aangestel en ‘n leraar is na die gemeente beroep. 

 

So het dit gekom dat ds. Gawie Cloete, tot onlangs toe nog leraar van Bunbury Gereformeerde Evangeliese Kerk in Wes 

Australië, beroep is. Hy het die aanbod op 5 Junie 2020 aanvaar, is sommer nou die dag bevestig, en hy het al 

sedertdien twee dienste waargeneem. Gawie se paadjie as Afrikaanse dominee buite Suider-Afrika het meer as twee 

dekades gelede begin. 

 

Gawie en sy vrou Alba is eintlik Namibiërs, en van 1988 tot 1997 het hy twee gemeentes in Namibië bedien. In 1997 het 

hy, Alba en hul dogter Karlien na Nieu Seeland verhuis waar hy in 1999 die eerste voltydse leraar van die Afrikaanse 

Christen Kerk op die North Shore van Auckland geword het.   

 

Hy het vir ses jaar lank in Aucland gedien. In 2005 het die gesin egter op ‘n groot verandering besluit, en is hulle terug na 

hul geliefde Namibië toe waar hy ‘n beroep op Mariental aanvaar het. Hy het vir ses jaar daar gedien.  

 

Maar, dit sou nie die einde van die Cloetes se bestemde paadjie wees nie. Lidmate in Bunbury, Australië - wat vroeër in 

Auckland in sy gemeente was – het Gawie in Augustus 2010 oorreed om vir drie maande as leraar af te los in Bunbury se 

Die eerste leraar van die nuwe Brisbane Afrikaanse Kerk, ds Gawie Cloet en sy vrou Alba. Gawie is onlangs bevestig. 
ga 

toe nuut gestigde gemeente van die Gereformeerde Evangeliese Kerk. Kort na sy terugkeer na Mariental is Gawie toe 

as die eerste leraar van Bunbury se gemeente beroep. So het hy en sy gesin in Mei 2011 weer ‘n keer verhuis; hierdie 

keer na Wes Australië. 

 

Gawie sê: “My jare in die onderskeie gemeentes was ‘n leerskool waar die Here my op vele terreine geleer en gehelp het, 

maar ook nederig gehou het. Om Afrikaners uit verskillende denominasies te bedien – soos ek verskeie kere ervaar het - 

hou ‘n eiesoortige uitdaging in waarmee die Here alleen kan help.  

 

“Daar is baie faktore wat dit moeilik maak om so ‘n groep bymekaar te hou, waarvan die taalmedium slegs een is. Met die 

Here se leiding het ek egter kans gesien om dit nog ‘n keer aan te pak, en hierdie keer aan die Ooskus van Australië!” lag 

Gawie. 

 

‘n Man van vele talente – ‘n lekker skinderstorie of drie 
 

Weens hierdie skrywer se vooraf-kennis van Gawie as vorige gemeentelid en vriend, is dit moontlik om ‘n bietjie oor hom 

te skinder. Gawie het al twintig jaar gelede in Nieu-Seeland getoon dat gemeentelede hom nie sommer op die gholfbaan 

moet uitdaag nie. Of, stel dit so, mense het hom uitgedaag, maar hulle moes gereeld uit die nederigheidsbakkie eet want 

hy kan ‘n bal moker! En hy set nie te sleg nie hoor. Of hy nog deesdae hierdie talent van hom uitleef, weet hierdie skrywer 

nie, maar kom ons hoop die dominee volg nog die Bybelse riglyn dat ‘n mens nie jou talente onder die maatemmer moet 

wegsteek nie. Indien hy wel nog gholf speel, kan julle Brisbandiete maar begin oefen! 

 

Nog ‘n talent van Gawie wat deur gemeentes geniet was, is sy musikale gawes. Die man kan ‘n kitaar kielie, en hy sing 

alte mooi; so ‘n diep bas stem. Elders het Gawie geantwoord dat die saambring van Afrikaanse mense vanuit verskillende 

denominasies ‘n eiesoortige uitdaging inhou. Dit was in Nieu-Seeland baie sigbaar op verskeie gebiede, en kitaar speel in 

die kerk was een. 

 

Toe gemeentelede hom vra om meer van sy geestelike sang en kitaarspel in sy bediening in te sluit, was daar aanvanklik 

die sterk anti- en pro-mense. Skrywer onthou nog hoe Gawie ‘n goeie les in beskeidenheid en respek vir gesag 

geopenbaar het deur vir die voorstanders van die idee te vra om die gedagte deur die kerkraad te neem. Indien die raad 

daarvoor te vinde was, sou hy graag so maak. Hy wou nie bloot ‘n ‘rebelse’ aksie uitvoer wat verdeeldheid kon bring nie. 

Vandag, meer as twee dekades later, klink dit byna ondenkbaar dat so iets nodig was, maar dit het baie van Gawie se 

inbors en respekvolle benadering gesê. 

 

En dan die singery! Die man het ‘n 

pragtige diep stem en kort voor lank het 

hy en ses vriende in Auckland ‘n a capella 

sanggroep gestig met die naam 

AfriCapella. Hulle het sekulêre en 

geestelike liedjies in Afrikaans, Engels, 

swart tale uit Suid-Afrika en ‘n klompie 

ander tale aan gemeenskappe in en 

rondom Auckland gebring. Aan die begin 

het hulle vir Suid-Afrikaanse gehore 

opgetree, en later ook aan breër Nieu-

Seelandse gehore. So het Kiwi-gehore 

Afrikaanse en Suid-Afrikaanse sang 

gehoor, met verduidelikings in Engels 

waar nodig. 

 

So wie weet, julle Brisbandiete mag hom 

dalk oorreed om die kitaar af te stof en die 

stembande te olie om daar ook so iets te 

doen. Maar julle gaan die musiek geniet; 

dis verseker. 

 

Ons bid vir Gawie en Alba die Here se 

seën toe en glo ons sal sommer nog baie 

van Brisbane Afrikaanse Kerk hoor.      ◼ 

 

Die eertydse AfriCapella sanggroep. Vlnr (agter): Gawie Cloete, André van Rossum, Johan 

Myburgh en Philip Langenhoven. Voor: Ryno Verster, Hennie Peters en Carl Broekman. 

Geselsrubriek: Op my voorstoep – Deur Philip Langenhoven 

 
Nuwe insigte (en musiek) danksy Die Virus 

 
Wat ‘n wêreldkrisis het die virus-ding nie veroorsaak nie! Wie sou kon dink dat ons dit sou beleef. Wêreldoorloë, groot 

griepe en wêreld-depressies behoort tog tot ‘n era van swart-en-wit filmrolle en vergeelde foto’s van weleer, dan nie? 

 

Byna oornag het die COVID-19 skurk homself in ons lewens staangemaak; onsigbaar totdat hy stille verwoesting begin 

saai het onder onskuldige kerkgangers, inwoners van tehuise, gesondheidswerkers, winkelgangers, toeskouers en 

vryers. Ja, talle mense het dankie tog herstel, en in Australië gaan dinge darem redelik vergeleke met ander lande ter 

wêreld, maar wêreldwyd bly die sterftes toeneem. In talle lande lyk dit of dit maar net die oortjies van die seekoei is. 

 

Indien jy deesdae binne kilometers van mense af hoes, nies of snuif, wissel die reaksie van ‘n skewe kyk tot histerie en 

klagtes oor jou teenwoordigheid. Dis wanneer jy met siekverlof gestuur word. Of aangeraai word om van die huis af te 

werk. Nie dat daai een vir my ‘n dreigement of ‘n probleem is nie hoor! 

 

Ek kan eintlik mense se negatiewe reaksies verstaan. Ons vrees mos 

die onbekende. Ons is nooit seker wie of wat wag ons agter die 

spreekwoordelike boom in nie. Maar op die keper beskou, was my 

isolasietydperk tog interessant. Ek het verskeie nuwe ervarings en 

insigte gehad wat my dalk nie sonder die virus beskore was nie.  

 

Eerstens was ek verbaas oor die gemak waarmee ek tuis gewerk het. 

Die eerste week was moeilik, maar my gewoontes het vinnig 

aangepas en ek het dit waardeer om enkele minute nadat ek wakker 

geword het – ja goed, nadat ek hare gewas en tanne gekam het na 

die opstaan! – by my tuislessenaar in te val vir werk. Sweetpak en al. 

 

Ek het gelukkig nooit in die slagyster getrap soos die manne wat die nuus om komiese redes gehaal het nie. Dis nou 

hulle wat tydens hul aanlyn-kameravergaderings met kollegas betrap is dat hulle bo blink en onder in ‘n slaap- of 

onderbroek geklee was - en dan per abuis opgestaan het terwyl die kamera nog aktief was en geparadeer het tot almal 

se skok of vermaak. Om nie te praat nie van die ou – een van talle gesigte tydens ‘n Zoom-vergadering – wat doodluiters 

opgestaan en binne sig van die kamera in die agtergrond op die toilet gaan sit het! 

 

Tweedens het ek na ‘n paar weke van inperking besef dat ek baie kilogramme bygekry het. Dit was so ‘n vinnig-swel-

besigheid wat my geskok het. Dis hoe ek op ‘n dag die trapfiets wat my al vir jare lank veroordelende kyke gee telkens 

wanneer ek die garage binnegaan, betrek het. Ek het besluit dis hiertoe en nie verder nie met die slegtigheid, die 

martelpyp geolie en my handskoene, valhelm en oogseergroen baadjie gesoek en reggesit vir ‘n nuwe avontuur. 

 

So het my jongste obsessie ontstaan. Ek kon nie glo watter skat van fietsryroetes en prag-omgewings in my dorp en 

naburige dorpe tot my beskikking is nie. Vir soveel jare lank het ek hierdie voorstoep-bates onbenut gelaat. Ek het begin 

om daagliks te ry en geleidelik die afstande vergroot – met die groot aanhef oor naweke. 

 

Die sporadiese ritte saam met vriende maak dit baie spesiaal. Saam met verantwoordelik eet begin ek darem meer stadig 

as seker die gewig onder beheer kry.  Ek moes natuurlik na ure met die werk opmaak vir die lang etenstydse ryery.  

 

Derdens het die inperking my die geleentheid gebied om ons twee mede-huisbewoners van ander lande baie beter te leer 

ken. Albei is van nature effens introvert, maar in hierdie tyd het ons goed aanklank gevind. Ons het soms saam 

middagete op ons buitebraaier voorberei en in die buitelug genuttig. Dit was baie waardevol. 

 

Die Indiërman het dit op die hart gehad om aan ons erkenning te gee vir hierdie interkulturele gebaar rondom ons 

braaivleisvuur deur op sy selfoon ‘African music’ op te soek en vir ons twee ‘South Africans’ te speel sodat ons ook bietjie 

‘tuis’ kon voel by ons eie braai. So het ons kennis gemaak met Sheebah Karungi van Uganda en Joeboy van Nigerië. 

Nou weet ons ook hoe hul musiek klink!  

 

Die ander huismaat, ‘n jong Sjinese vrou, het gesê sy sal vir ons bietjie Sjinese musiek speel wanneer ons weer saam 

braai. Ek kan nie wag nie…            ◼ 

“Pa, is dit goud hierdie?” – Aussie-gesin vind massiewe stuk goud 

 

Hier’s ‘n lekker storietjie wat onlangs in ‘n plaaslike koerant vertel is. Ek het eers gedink dit is ‘n April Gekkedagstorie, 

maar nie volgens die datum van die berig nie. Veral die naam van die hond in die storie – Lucky - het my so laat dink! 

 

Talle Suid-Afrikaanse immigrante in Australië sal seker saamstem met die stelling dat hulle ‘goud gevind’ het met hul 

koms na ‘n nuwe land wat ‘n nuwe toekoms vir hulle inhou. Nie net het mens die ‘Groen en Goud’ vir ‘Green and Gold’ 

verruil nie, maar dit wil voorkom of dit moontlik is om selfs ‘n bietjie werklike goud agter ‘n bos uit te skop – soos met ‘n 

Aussie-gesin gebeur het. Of ‘n bossie betrokke was, is nie duidelik nie, maar dit het met ‘n ‘geskop’ gepaard gegaan. 

 

‘n Gesin van die ou gouddelwersdorp, Bendigo, in 

Victoria – wat om verstaanbare redes verkies om 

anoniem te bly – het hierdie ongewone belewenis 

gehad, en dit nogal in ‘n stadium van hul lewe toe 

hulle met aansienlike finansiële onsekerheid 

geworstel het 

 

Hulle het op ‘n dag vir ‘n ent gaan stap toe hulle 

op ‘n massiewe stuk goud van 20 onse afkom. 

Die waarde daarvan word op meer as $35,000 

bereken. Gegewe hul finansiële probleme, was dit 

vir hulle natuurlik ‘n reuse-verrassing. 

 

Die pa sê hy, sy twee dogters en hul hond Lucky 

(nogal) het vir ma by die huis gelos en in die dorp 

se buitewyke geloop toe hulle op die goudklont 

afkom. Hy wou nie sê in watter deel van die dorp 

dit gevind is nie. 

 

Bid jou dit aan! Selfsugtig verby! 

 

Hy sê hy het in werklikheid reg by die goud 

verbygeloop, maar sy dogter het dit ewe geskop 

soos ‘n mens soms met klippe op jou pad doen. 

Sy het dit skaars geskop, toe sy uitroep, “Pa, is 

dit goud?” Ek het geantwoord dat ek dink dit is 

die geval. 

 

Kenners het dit klont later ondersoek en bevestig 

dat dit goud is. 

 

“Ons kon nie ‘n plek vind waar mens so ‘n stuk 

goud kan weeg nie, en toe neem ons dit maar na 

die supermark en weeg dit daar. Hulle was nie te 

beïndruk toe ons dit in die deli weeg nie!” lag die 

pa.  

 

Die goud het ingeweeg op 624 gram, of meer as 20 onse. Soos genoem, word die waarde daarvan op meer as A$35,000 

gestel. Indien dit as ‘n geheel verkoop sou word, sal dit dalk nog meer werd wees. 

 

Die gesin beplan om die goud te verkoop om hul finansiële uitdagings aan te spreek, hoewel hulle dit graag ‘n bietjie 

langer in hul besit sou wou hou. Nie dat dit noodwendig die beste plan is nie, want die pa sê hy het die eerste ruk na die 

vonds nie te goed geslaap nie. Ja jong, geld maak soms reg wat krom is, maar dit kan groot ongeluk ook bring – of so 

hoor ek! 

 

Hulle beplan om terug te keer na die plek waar hulle die vonds gemaak het en die soektog voort te sit na meer. Die pa 

motiveer homself deur homself te herinner dat hy al in die verlede by prospektering betrokke was.  

 

“Ek het ‘n paar gate gegrawe en nooit iets gevind nie, maar dit is nie iets wat ek gewoonlik doen nie,” vertel die man. 

“Maar, ek het hoop. Dit gebeur dikwels dat ‘n mens meer van so iets vind wanneer die eerste vonds gemaak is, so ons 

kan maar net hoop.” 

Na ‘n groot datalek: is daar werklik iets wat jy daaraan kan doen? 

 

Ons hoor dit gereeld: pas jou persoonlike inligting op; veral aanlyn. 

Volg sekere riglyne om kuberkrakers te fnuik, of uit hul smerige 

hande te bly. 

 

Maar, al doen ons alles wat ons kan doen, is daar kenners wat 

dink dat dit tevergeefs is as gevolg van elke groot datalek (data 

breach’) waarvan ons hoor. Raad wat ek onlangs gelees het, lui: 

“Aanvaar dat iemand jou data het, en beskerm jouself nou.” 

 

Ons het oor die jare gehoor van datalekke by Home Depot, 

Target, Equifax en staatsdepartemente. Telkens behoort dit ons te 

laat besef dat ons stappe moet doen om onsself teen 

identiteitsdiefstal te beskerm. En die skaal betrokke is erg: Net die 

Equifax-lek het 143 miljoen verbruikers geraak! 

 

Die vraag wat almal aan so ‘n organisasie vra na ‘n groot datalek 

plaasgevind het, is: “Is ek op die lys van slagoffers?” Gewoonlik 

word die vraag nie beantwoord nie. Die ongemaklike waarheid is 

egter, al beantwoord hulle die vraag – onmiddelik of later – maak 

dit eintlik nie saak nie, want dit is te laat om die skade te keer. 

 

“Wanneer jou data eers daar buite is, is dit daar buite”, het Justin Shipe, vise-president van die inligting-sekuriteit firma 

CardConnect gesê. 

 

Dit suggereer ‘n verdere ongemaklike vraag: Wat sal die doel daarvan wees om presies te weet of ‘n bepaalde 

organisasie jou inligting gelek het, en nie ‘n ander nie? Of dat dit in ‘n bepaalde insident gelek is? In die korttermyn mag jy 

dalk as deel van ‘n gesamentlike hofgeding ‘n paar dollar ter vergoeding ontvang, maar oor die langtermyn help hierdie 

kennis jou nie juis nie omdat jou inligting daar buite rondswerf en waarskynlik reeds misbruik word, of al misbruik is. 

 

Een kenner sê baie mense het na ‘n datalek gereël dat hul krediet bevries word, of dat ‘n voorkomende bedrog-alarmsein 

(‘alert’) op hul rekeninge geplaas word. “Hulle is egter net so in die donker as enige tyd vantevore”. Die onsekerheid oor 

waar hul data in die wêreld besig is om te draai, bly voortbestaan. En hoe langer die tyd aanstap nadat ‘n insident 

plaasgevind het, hoe moeiliker word dit omdat nuwe kuber-aanvalle meer inligting blootstel. 

 

Kom ons veronderstel dat jy die slagoffer van een of meer datalekke was. Verbeel jou nou dat jy hier in 2020 na jou 

kredietverslag kyk en uitvind dat iemand bedrog gepleeg het deur ‘n ongemagtigde kredietkaart in jou naam oop te maak. 

 

Hoe sal jy weet watter datalek die data aan kriminele besorg het om ‘n nuwe kredietlyn te skep? Hoe kan jy dit onderskei 

van inligting wat ingewin word in tipiese sosiale media aanvalle soos e-pos uitvissing (‘phishing’)? En wat maak dit saak? 

 

Op daardie tydstip is jy klaar gekompromiteer. Wie jou data gelek het, word dan merendeels irrelevant.  

 

Jy behoort gereeld jou kredietverslae na te gaan vir enige verdagte of ongewone aktiwiteit, soos nuwe lenings of 

kredietkaarte waarvoor jy nie gevra het nie. 

 

Die bietjie wat jy kan doen, behels baie… 
 

Hoewel ons baie kwesbaar is wanneer ‘n organisasie jou inligting laat uitlek, kan ons darem die volgende doen: 

 

• Gebruik te alle goeie, sterk wagwoorde 

• Gebruik verskillende wagwoorde vir verskillende funksies, en verander hulle gereeld 

• Bly weg van bedenklike webwerwe en skakels 

• Gee nooit jou persoonlike inligting vir iemand nie 

• Bekyk jou kredietverslae gereeld deeglik deur 

• Stel bedrog-alarmseine op indien benodig 

• Beskerm jou dokumente wat persoonlike inligting bevat 

• Beperk jou blootstelling aanlyn 

‘Spirituele’ rotte bring glo groot geluk 
 

Martin Hefer het op meegaande advertensie in ‘n Suid-Afrikaanse koerant gereageer. 

 

Ek wil verbruikers teen die risiko met die ‘spiritual’ rotte (advertensie hierby) 

waarsku en ook raad aanbied, sou hulle ‘n bestelling wil plaas. Ek het ‘n paar 

maande gelede vyf van dié klein gelukbringertjies bestel.  Die gedagte was om die 

diens vir ‘n week op die proef te stel ― een rot ‘n dag, Maandag tot Vrydag.  (Ek 

het aangeneem hulle werk nie naweke of openbare vakansiedae nie.) 

 

Ons was baie opgewonde en so ook ons bure, vriende en familie vir wie ons van 

die ‘projek’ vertel het.  Ek dink hulle het gehoop dat ons geluk vir hulle ook geluk 

sou bring, al was dit net vir hulle om af-en-toe ‘n Lotto-nommer reg te raai. 

 

Een buurman hier in Doeronder-land, Kerneels, ‘n afgetrede plaasboer van 

Ottosdal, het grappenderwys die storie vertel van die groot droogte in 1971.  Dit 

was die tyd toe die Amerikaanse konsep van wolke met silwer jodiet skiet om reën 

vry te stel, in Suid-Afrika deur die boere op die proef gestel is.  Die vuurpyle 

waarmee die wolke geskiet is, het ‘n klein lading plofstof tot binne in die wolk gevat 

en dan ontplof sodra dit met vog in aanraking gekom het.  Die reaksie met die 

silver jodiet het veroorsaak dat die wolk letterlik net daar en dan gebars het, en al 

sy water oor die droë lande onder hom vrygestel het. 

 

Kerneels het vertel dat sy buurman ‘n aktiewe wolkskieter was, maar self min voordeel uit sy pogings getrek het.  In die 

tydsverloop tussen die sneller trek en die water wat val, het die wind die gietende wolk dikwels oor ‘n buurman se grond 

gewaai.  Nodeloos om te sê, was die bure altyd baie bly oor dié welkome meevallertjie.  Kerneels het gespot dat ons vir 

die rotte GPS’e moet insit sodat hulle ons huis weer kon opspoor en nie hul geluk elders bring nie. 

 

Nietemin, die houer met rotte het 93 dae later aangekom, met ‘n groot DBV-stempel in helderblou ink wat lees “Certified 

humane treatment and transportation of animals” op die boks.  Dit alles met lugvrag.  Wetend dat aflewering van pakkies, 

deur die SA poskantoor, gemiddeld ses maande vat, was ons aangenaam verras dat aflewering so gou was, en in 

aggenome dat die bestelling net voor Kersfees geplaas was.  Dit was ‘n klein wonderwerk in eie reg. 

 

Die knaagdiertjies was in ‘n mooi toestand, en baie mensvriendelik, wat ons natuurlik beïndruk het.  “Blinde Freddie” kon 

sien dat daar iets “spiritual” aan hulle was.  Hulle pelsies was grys eerder as wit, wat soos die verskaffer op sy webwerf 

gesê het, sou keer dat daar in die werksplek teen hulle op grond van kleur gediskrimineer sou word.  Die hokkie was 

stewig en elke rot het sy eie suurstofsilindertjie gehad. Die “Proto-Plus” kos-en-water-konsentraat was ook ver van 

uitgeput, omdat die hulle net drie maande in transito was. 

 

Selfs die klein batterygedrewe meuletjie wat hulle drolletjies verpoeier het, het nog baie goed gewerk. reg om nog baie 

st$@&t van die rotte op te vreet.  Die gebruiksaanwysings het aanbeveel dat ‘n akklimatiseringsperiode van 11 dae (in 

die nuwe omgewing) gewens was, vóórdat die eerste rot op sy missie uitgestuur word om sy R400,000 ($40,000) te gaan 

haal.  Ons het ook seker gemaak om, as eerste ‘werksweek’ vir die outjies, ‘n week sónder vakansiedae en beplande 

stakings te kies in hulle land van geboorte, om enige moontlike verwarring, potensiële onproduktiwiteit en intimidering te 

vermy.  Dit was ‘n uitdaging, aangesien daar deesdae soveel vakansiedae en stakings is.  Ons het, reg of verkeerd, 

aangeneem dat die rotte nog op Afrika-tyd was en dat hul sirkadiese horlosie nog nie by plaaslike tyd aangepas was nie. 

 

Volgens ons plan is rot 1 op ‘n Maandag uitgestuur, maar het nie dieselfde dag teruggekom nie. Ons was dalk onredelik 

in ons verwagtinge dat ‘n rot, vreemd in ‘n omgewing, die hele bedrag op dieselfde dag kon bymekaar kry.  Die familie en 

Google was dit eens.  Dan was daar ook die wisselkoers-berekeninge wat kon lol.  Ons het geduldig die res van die rotte, 

een-op- ‘n-slag vir die res van die week uitgestuur.  Teen die naweek was daar steeds g’n teken van die rotte of die 

$200,000 nie.  Ons het egter nie moed verloor nie.  Ons is Afrika-mense en eerstewêreld probleme was vir ons meer 

hanteerbaar as dit waaraan ons voorheen gewoond was.  Ek het ook geweet dat ons nie deur 

die verskaffer van die rotte ’n rat voor die oë gedraai is nie.  Hy het immers self vir ons geskryf 

dat hy eerlik is en ook dat hy ‘n ouderling in sy destydse plaaslike kerk in Bela-Bela was. 

 

Drie weke later, op ‘n Saterdag-oggend ― met steeds geen rot in sig nie ― praat ek met 

Kerneels oor die heining tussen ons erwe.  Hy vra of ek gehoor het hoe ons rotte toe ook geluk 

(soos die wolkpyle) vir die mense in die platdak-huis op die hoek gebring het.  Hulle gemmerkat 

het blykbaar tussen 18 en 23 Maart twee miljoen Rand in kontant uitgeskyt. 

 

Ek het vanoggend ‘n mannetjie en wyfie “spiritual” kat uit Bela-Bela bestel... 

Rubriek: ‘En daar was lig’ –  Deur Philip Langenhoven 

 
SETI-projek staak: Het God lewe elders geskep? 

 
Hierdie rubriek bied inligting wat nie algemeen bekend is nie: argumente en getuienis dat die Bybel op sigwaarde geneem en 
vertrou kan word as werklike geskiedenis wat deur sowat 40 skrywers oor 1,600 jaar in ‘n ongelooflike eenheid saamgevat is, 
en gevolglik ook geheel en al relevant is vir die vraagstukke van die huidige tydvak en die grondslag van alle antwoorde bied. 

 

Paul Price en Gary Bates het onlangs die boodskap versprei dat die SETI@home projek gestaak word; ‘n groot stap wat 

redelik stil-stil plaasvind. SETI is die afkorting vir ‘The Search for Extraterrestrial Intelligence’. Vir bykans 60 jaar lank het 

hulle massiewe teleskope en ander middele gebruik om na tekens van buiteruimtelike lewe te soek. Die projek het uit talle 

sub-projekte bestaan waardeur hulle vir ses dekades lank miljoene radiofrekwensies geskandeer het. Hulle het egter nie 

‘n enkele gekodeerde boodskap vanuit die ruimte gevind nie. 

 

‘n Fondasie van twyfelagtige aannames 
 

Volgens die skrywers het die hedendaagse populêre narratief dat lewe op 

aarde deur evolusie ontstaan het, met geen intelligente rigtinggewing nie, 

bygedra tot hierdie denkpatroon - wat tot die stigting van SETI gelei het. 

Skrywers sê: “Indien lewe lukraak deur kans op aarde ontwikkel het, moes 

dit tallose kere ge-evoleer het indien ‘n mens die massiewe ruimte en 

beweerde ouderdom van die heeal in ag neem.” Hierdie sentiment word in 

populêre media, wat die SETI-projek verduidelik, benadruk. Die sentiment 

se onderbou word deur die voorstaanders daarvan soos volg verduidelik: 

 

“Die basiese beginsels waarop SETI berus, maak staat op drie ‘aanvaarde’ (assumed) feite: 

 

1.  Daar moet ander intelligente lewensvorme daar buite wees. Die melkweg alleen bevat miljarde sterre soos 

ons son, en die heelal bevat miljarde sterrestelsels. Indien intelligente lewe in een plek kan ontstaan, kan dit 

aanvaar word dat dit ook in talle ander plekke kan gebeur. 

2. Enige intelligente beskawing sou radiogolwe ontdek het en sulke golwe sou deur normale gebruik in die 

hemelruim begin ‘lek’ het. Mense, as ‘n intelligente lewensvorm, het radiogolwe redelik vroeg in hul 

ontwikkeling ontdek, en ons het vir die grootste deel van die twintigste eeu groot hoeveelhede radioseine in 

die hemelruim gelek, bv AM- en FM-uitsendings, TV-uitsendings en alle soorte satelliet- en radar-uitsendings. 

3. Enige intelligente beskawing sal besef dat daar ander intelligente beskawings mag wees, en hulle sal 

waarskynlik poog om hoogs intensiewe seine aan mekaar te stuur. Mense het dit op talle maniere probeer. 

 

“Indien die eerste of tweede aanname ongeldig is, dan is SETI ‘n hopelose vermorsing van tyd. Indien albei punte 

waar blyk te wees, dan behoort ons een of ander tyd iets op te spoor!”  

 
In reaksie hierop skryf Price en Bates dat dit intussen duidelik geword het dat hierdie aannames uiters twyfelagtig is (selfs 

vanuit ‘n evolusionis se oogpunt). Die idee dat die heelal vol van lewe behoort te wees, is gebaseer op die bekende, 

aanname-ryke ‘Drake Equation’, wat ontwerp is om die aantal kontakbare beskawings in die melkweg te skat. Dit het tot 

die eerste SETI-tipe soektog na buiteruimtelike lewe gelei. Dit is genoem Project Osma. 

 

Hierdie historiese berekening is in die afgelope tyd sterk bevraagteken as gevolg van die sterk spekulasie betrokke. 

Aangesien die waarskynlikheid (‘probability’) van evolusie onbekend is (in werklikheid is dit essensieel nul), is dit baie 

moontlik dat ons alleen in die waarneembare heelal is. Dit is ‘n logiese afleiding wat wetenskaplikes ongeneë is om te 

aanvaar, aangesien dit bots met die ‘Copernican Principle’ wat bepaal dat die aarde nie in ‘n spesiale ligging is nie.  

 

Maar wat sal hulle doen met die groeiende getuienis dat die aarde inderdaad ‘spesiaal’ is? Ons is moontlik in die middel 

van die kosmos. En na die vind van baie planete buite ons sonnestelsel wat nie geskik is vir lewe nie, word dit al meer 

waarskynlik dat ons die enigste bewoonbare planeet in die waarneembare kosmos is. Dit dui al sterker op ‘ontwerp’ 

(‘design’); nie ‘kans’ (‘chance’) nie. 

 

Gary Bates het in ‘n ouer artikel geskryf dat baie mense, Christene ingesluit, sukkel om te aanvaar dat die aarde die 

enigste bewoonbare paneet in hierdie reuse heelal is. Hulle wonder: Is daar lewe op ander planete? Mense wat glo lewe 

het op die aarde deur evolusie ontwikkel, beskou dit as ‘n volkome ‘feit’ dat lewe dus ook op ontelbare ander planete 

moes ontwikkel het. Deur sulke lewe elders te ontdek, sal hulle geloof in evolusie bevestig word. (Blaai om) 

 

https://creation.com/seti-at-home
https://creation.com/seti-coming-in-from-the-cold-of-space
https://creation.com/answering-another-uninformed-atheist-galileo-miller-urey-probability#P
https://creation.com/did-god-create-life-on-other-planets

Maar selfs baie Christene glo dat God elders lewe moes geskep het, “anders sou so ‘n enorme heelal ‘n vreeslike 

vermorsing van ‘spasie’ wees”. Bates skryf dat sy ondervinding is dat daar ‘n sterk onderliggende rede is waarom mense 

dink dat daar lewe ‘daar buite’ moet wees. Hy voel egter dat ons denke hieroor gegrond behoort te word op wat God in 

Sy Woord (die Bybel) gesê het, en nie op wat ons dink hy gedoen of behoort te gedoen het nie. 

 

Eerstens, aangesien God die heelal gemaak het, kan dit nie vir Hom ‘massief’ wees soos wat die mens vanuit ons 

geskepte tyd/ruimtelike dimensie na die heelal kyk nie. Grootte is slegs relatief tot ons as bewoners van die heelal. En 

grootte en tyd is tot ‘n mate verwant. So sal ons bv. eers bepaal hoe lank dit sal neem om tussen planete of oor die heelal 

te reis indien ons sou kon. Maar, selfs TYD is aan die begin van die Skepping van die fisieke heelal begin. So, hoe kan 

ons begryp wat ewigheid is, of mag wees? Wat was ‘voor’ die heelal? Net so, hoe verbeel ons onsself hoe ‘groot’ God is? 

Ons kan nie ‘n maatband gebruik - wat gemaak is van die einste atome wat Hy gemaak het - om Hom te ‘meet’ nie. 

 

God word nie beperk deur tyd en ruimte nie (Hy het daardie dinge geskep). Jesaja 40:28 lui: ‘Die Here is die ewige God, 

Skepper van die hele aarde. Hy word nie moeg nie, Hy raak nie afgemat nie en sy insig is ondeurgrondelik…’ 

 

Ons is beïndruk dat God miljarde sterrestelsels gemaak het, met miljarde sterre binne elk, en dit is heel gepas want dit is 

een van die redes waarom God dit gedoen het. Maar, soos genoem, is grootte nie vir God ‘n kwessie nie. Sterre is relatief 

eenvoudige strukture aangesien hulle meestal uit groot bondels gas bestaan. In daardie sin sou dit ‘n groter ‘kreatiewe 

inset’ vereis het vir Jesus om die menigte met ‘n paar visse te voed as vir die skepping van ontelbare ‘kwasars’ (daar is 

geweldige genetiese kompleksiteit in die struktuur van selfs ‘n dooie vis). 

 

Die Bybel en buiteruimtelike wesens (‘ET’s’) 
 

Mense vra dikwels: ‘Net omdat die Bybel ons leer oor God se skepping van intelligente lewe slegs op die aarde, waarom 

sou Hy dit nie elders kon doen nie? Die Bybel beskryf tog nie ‘alles’ nie, bv motorkarre. Die Bybelse beswaar teen ‘ET’ is 

egter nie slegs ‘n argument vanuit stilte nie. Motors, byvoorbeeld, is nie ‘n reddingskwessie (‘salvation issue’) nie, maar 

ons glo dat wesens wat in staat is om lewende, intelligente, en morele besluite te maak, wel ‘n reddingskwessie is  

 

Deur die groter Bybelse/evangeliese boodskap te verstaan, kan ons maklik aflei dat die rede dat die Bybel nie 

buiteruimtelike wesens vermeld nie, is dat hulle nie bestaan nie. Indien hulle wel bestaan, sou dit nie redelik wees om af 

te lei nie dat indien hulle bestem is om die aarde te besoek, dat die Bybel en God in Sy soewereiniteit en voorafkennis, so 

‘n groot geleentheid sou vermeld het - want dit sou tog die mens help om sy plek in die heelal te herdefineer? 

 

Die Bybel dui aan dat “the whole creation groans and travails under the weight of sin (Romeine 8:18–22). Die uitwerking 

van die Vloek wat gevolg het na Adam se val was universeel. Andersins, wat sou die sin daarvan gewees het dat God die 

hele skepping verwoes het om plek te maak vir ‘n nuwe hemel en aarde? (2 Petrus 3:13, Openbaring 21:1) Daarom sou 

enige buiteruimtelike wesens (onregverdiglik) geraak word deur die Adamse Vloek deur geen fout van hul eie nie – hulle 

sou nie Adam se sonde-natuur geërf het nie.  

 

Toe Christus (God) in lewende lywe verskyn het, het Hy na die aarde gekom nie slegs om die mensdom te bevry nie, 

maar uiteindelik die hele skepping terug na Homself te versoen (Romeine 8:21, Kolossense 1:20). Maar, Christus se 

dood aan die kruis kan nie hierdie hipotetiese buiteruimtelike wesens versoen nie, omdat ‘n mens ‘n fisieke afstammeling 

van Adam moet wees vir Christus om ons “as verlosser in Jakob te bekeer van oortreding” (Jesaja 59:20).  

 

Jesus is genoem “die laaste Adam” omdat daar ‘n werklike eerste man, Adam was (1 Korintiërs 15:22,45) – nie ‘n eerste 

Marsman of Klingon nie. Dit is sodat ‘n sondelose menslike Plaasvervanger die straf wat mense vir sonde verdien op 

Homself kan neem (Jesaja 53:6,10; Mattheus 20:28; 1 Johannes 2:2, 4:10), met geen nodigheid om vir enige (nie-

bestaande) sonde van sy eie offers te bring nie (Hebreërs 7:27). 

 

Omdat dit sou beteken dat enige buiteruimtelike wesens vir ‘n ewigheid verloor sou word wanneer Sy huidige skepping in 

vlamme vernietig word (2 Petrus 3:10, 12), het sommige mense gewonder of Christus se offer elders vir ander wesens 

herhaal sou of sal word. Christus het egter een keer vir almal op die aarde gesterf (Romeine 6:10, 1 Petrus 3:18). Hy 

gaan nie weer gekruisig en opgewek word op ander planete nie (Hebreërs 9:26). Dit word bevestig deur die feit dat die 

geredde (aardse) kerk bekend staan as Christus se bruid (Efesiërs 5:22-33; Openbaring 19:7-9) – in ‘n huwelik wat vir ‘n 

ewigheid sal duur. God gaan nie ‘n ‘poligamis’ wees wat huwelike aangaan met talle ander bruide van ander planete nie. 

 

Die Bybel maak geen voorsiening vir God om ander spesies te verlos nie: “Dit is duidelik dat dit vir Hom nie om die 

engele gaan nie, maar om die nageslag van Abraham.”  (Heb 2:16). 

 

Psalm 19 verskaf ‘n belangrike rede waarom die heelal so massief is: “Die hemel getuig van die mag van God, die 

uitspansel maak die werk van sy hande bekend.” Daar is talle sulke boodskappe in die Bybel. Hulle help ons verstaan wie 

God is, en hoe almagtig Hy is.                    ◼ 

Tussendoortjie                      –                  Deur Andri Nieuwoudt 

 

Watersakke van weleer 
 

Kiwi-Brokkies het Andri Nieuwoudt van Nederland - ‘n aktiewe lid van die Facebook-groep Afrikaans in Nieu-

Seeland - uitgenooi om gereeld tot ‘n nuwe geselsrubriek by te dra. Dit sal met ‘Oom Herrie se Kerrie’ afgewissel 

word. Andri is ‘n afgetrede ginekoloog en hy skryf graag in Afrikaans.  

 
Nou die aand sit en dink ek aan watersakke- dis nou daai seilsakke wat in 

my jongdae in die sestigerjare voor die kar gehang is as ons langpad ry. 

Gewoonlik grondpadlangpad. Wonder of mens nog die sakke kan kry. 

 

Ek het so tussen Upington en Alexanderbaai al teen die Oranjerivier 

grootgeword. In Upington was dit 'n kwessie van teen die walle en koppies 

opvlug as die rivier afkom, en as hy verby is, het mense teen die koppies en 

walle afgekom en wingerde herstel en wingerde geplant in die vrugbare 

grond van die Transvaal en Vrystaat wat daar gedeponeer is, met 

komplimente van die Grootrivier. 

 

Die reis deur die grondpaaie van die Kalahari en Suidwes het saamgeloop 

met die ophang van 'n watersak vooraan die kar en die laai van kinders en 

bagasie agterop die bakkie. My pa was 'n Fordman en het gereeld 

karomgeruil; gewoonlik 'n bakkie waar ons klomp agterin kon kom - al agt 

stuks. Nee, sewe, want die een kon voor tussen ma en pa sit - gewoonlik 

maar my oudste suster. Ek was vyfde in die ry en het nie eens probeer 

onderhandel vir daai plek nie. 

 

Die watersak is afgehaal as ons langs die pad gestop het. Koue skaapnek, 

so heel, en soms skaapboud was die kern van die ete onder die enigste 

boom - gewoonlik doringboom - saam met hardgekookte eiers. Om die hik uit 

die hardgekookte eier te haal, was die sluk van die watersak mana uit die 

hemel. Kan nou nog daai saksmaak proe. 

 

Ek kan onthou dat ons een naweek by oom Gaffie Maree op Goodhouse 

gekuier het. So hekoopmaak-hekoopmaak is ons grondpadlangs gewees 

teen die Oranje tot ons op die plek gekom het. Daar was 'n pont oor die rivier 

en die lemoenbome het bloedlemoene gehad. Wat vir my nog steeds 

vasgebrand staan, is die kouehok - weetie wat sy rerige naam is nie - dis 

waar daar tussen twee ogiesdraad stukke uitgebrande steenkool gepak was 

en water voordurend afdruppel oor die steenskool. Dit mag antrasiet ook 

wees. Binne die hok was dit heerlik koel en is die kos wat kon bederf in die hitte gebêre. 

 

Oom Gaffie was ons LV in Namakwaland al het hy van Grabouw gekom, Sy een dogter was 'n onderwyseres in 

Alexanderbaai en het by ons loseer. Jan was toe klein en het nie bed gehad in ons huis nie. Hy het maar by enigeen wat 

hom wou hê vir die aand ingekruip; meestal by Esté. Este het later met prof Grootjan van der Merwe getrou, en hy het ‘n 

grootkop in infertiliteitsbehandelings en prof in Pretoria geword. Die naweek in Goodhouse was die warmste wat ek nog in 

my lewe gekry het en al wat in my kinderbrein vasgebrand het, was die watersak-ryery en die koelhok. 

 

Weet jy, hier sit ek nou en nonsens praat oor watersakke en koelhokke, en dit in 'n land ver van Goodhouse en die 

Oranjerivier en waar water die ‘vyand’ is en (deur dyke) getem moet word. En dis nog koud ook. 

 

Smaak my die mengsel van vroegmôre wakker wees en die watersak onthou en die koue hier doen snaakse dinge aan ‘n 

man se kop. 

 

En dan ontgeld julle dit!                   ◼ 

Geestelike Pitkos 

Terug na bo... 

 

Wat is jou dra-kapasiteit? 

 

 
 
Ons sien daagliks vragmotors op ons paaie met ‘n aanduiding daarop van die gewig van die vrag wat hulle 
mag dra.  Daar is dus ‘n limiet op die vrag wat gelaai mag word. In God se koninkryk kom dieselfde gedagte 
na vore as Paulus ons in Galasiërs 6:2 maan om mekaar se laste te dra.  Dit bring my by die vraag:  Wat dra 
jy?  Wat is jou dra-kapasitiet? 
 
In die koninkryk van God gaan dit nie net om woorde nie, maar veral ook oor dade.  Dikwels kan woorde net 
lëe lippediens wees, maar om iemand se las te dra is heeltemal ‘n ander storie.  Ons kan gewoonlik maklik 
praat, maar is die groot vraag of ons die vermoë het om uit te gaan en daadwerklik iets te doen met ‘n ander 
se las?  Kan jy onder die las inbeweeg en dit vir iemand anders help skuif na ‘n plek waar dit ligter sal wees 
om te hanteer? 
 
Die plek waar dit beslis afgelaai kan word met ‘n sekerheid dat dit vir ‘n mens gedra sal word, word duidelik 
uitgewys in Matteus 11:28-30: “Kom na My toe, almal wat uitgeput en oorlaai is, en Ek sal julle rus gee.  Neem 
my juk op julle en leer van My, want Ek is sagmoedig en nederig van hart, en julle sal rus kry vir julle gemoed.  
My juk is sag en my las is lig.” 
 
Jy moet dus nie net die las van ander gaan help dra nie; dit gaan soveel beter wees om so ‘n persoon te 
begelei dat hy/sy by Jesus uitkom om hierdie las oor te neem. 
 
Van hierdie grootste Lasdraer van alle tye word gesê: “Nogtans het Hý óns krankhede op Hom geneem, en 
óns smarte – dié het Hy gedra... (Jesaja 53:4).  Hy het die sondes van die wêreld gedra met bloedsweet en ‘n 
ongelooflike pyn.   
 
Dit mag ook gebeur dat ons ons eie verantwoordelikheid ontduik deur mense maar net na Jesus te verwys.  
Dit is egter nodig dat jy self ook die verlengstuk van Jesus se “dra” word en so uitreik en daadwerklik vir 
mense help wat ‘n gewig op hul skouers het. 
 
As jy nou weer met hierdie woorde uit die Bybel gekonfronteer word, wil jy nie maar opnuut aanmeld vir diens 
in die koninkryk nie? Onthou net, dit is diens wat jou beslis iets gaan kos.  Jou dra-kapasiteit gaan tot die 
uiterste getoets word as jy werklik gewillig is. 
 

Ds Gawie van der Merwe 
Outreach WA, Secret Harbour, Wes-Australia  (E-pos: ds.gawie1@parc.org.au) 

 

mailto:ds.gawie1@parc.org.au

Vir nuwe lesers: So lyk en werk Aus-Brokkies… 

 

 
 

Ter wille van die talle nuwe intekenaars wat die afgelope maande by Aus-Brokkies se adreslys gevoeg is, die volgende 

agtergrond: Brokkies was vir bykans 16 jaar ‘n huishoudelike naam onder Suid-Afrikaanse en Namibiese immigrante in 

Nieu-Seeland, en nou bestaan hierdie eweknie in Australië vir die afgelope paar jaar. Brokkies het dus in twee nuusblaaie 

vertak: Kiwi-Brokkies en hierdie Aus-Brokkies. Lees Brokkies se geskiedenis. 

 

Die advertensie-afdeling het al ‘n klompie adverteerders bygekry, maar daar is nog baie oop spasies. Mense wat 

kleinsake in Australië bedryf en wat graag hierdie blad met ‘n borg-advertensie (teen ‘n baie billike tarief) wil ondersteun, 

kan op die Bokkies-webwerf gaan lees hoe advertering werk en voorbeelde van advertensies sien. 

 

Bemark jou gemeenskapsgeleentheid 
Aus-Brokkies bied die geleentheid om jou kerk- of gemeenskapsaak se spesiale geleenthede in meer diepte bekend te 

stel en dit versterk jou promosies op Facebook. Afrikaanse kerke kan hul gereelde dienste GRATIS adverteer. Kyk 

‘Afrikaanse Kerkdienste’ elders. Afrikaanse radiostasies, taalklasse en sosiale geleenthede soos potjiekos, braaivleise 

en musiekaande kan ook gratis geadverteer word.  Ook ‘Aussie-gerigte’ geleenthede waarby SA immigrante betrokke is. 

 

Aus-Brokkies benodig jou stories of storiewenke! 
Watter soort stories word benodig? Mense se prestasies, interessante stokperdjies, belangstelling, aktiwiteite, of hul eie 

skryfwerk is goeie materiaal. Dit kan gaan oor mense se deelname op werk-, studie-, sport-, kultuur-, sake-, kerklike of 

sosiale gebied. As jy voel jy skryf nie te lekker nie, gee net die inligting deur en ons doen die res! Lees net eers ons 

riglyne vir plasing van artikels by www.brokkies.net/bydraes. 

 

 

Outentiek Australië… 
 

 
 

http://www.brokkies.net/geskiedenis
http://www.brokkkies.net/
http://www.brokkies.net/bydraes
http://www.brokkies.net

Vertel ons van mense se prestasies of belangstellings 

 

Ken jy ‘n mede-immigrant vanuit SA of Namibië wat ‘n prestasie behaal het of ‘n interessante 

werk, belangstelling of stokperdjie het? Of dalk het hulle iets baie interessant beleef. Onthou, 

Aus-Brokkies soek altyd sulke stories om gereeld sy Afrikaanse lekker met almal te deel. 

 

Jy kan help deur stories self te skryf; ons sal dit redigeer indien nodig. Of, jy kan net die 

agtergrond deurgee met die persoon se kontakinligting sodat ek dit met hulle kan opneem. Kyk 

by www.brokkies.net hoe dit werk by 'Bydraes'. 

 

 

Gee jy jou Brokkies aan vir iemand? 

Hier’s ‘n spesiale versoek aan alle intekenaars... 

 

Talle lesers van die vorige Brokkies het hul kopie van die e-pos wat Brokkies se jongste uitgawe bekend stel, aan familie 

en vriende elders aangestuur. Dit is goed dat hierdie proesel Afrikaans so versprei word, maar mense kan ons baie help 

om ‘n beter gevoel te kry vir die werklike aantal lesers wat Brokkies weekliks bykry. 

 

Daar is derduisende gesinne wat op Kiwi-Brokkies ingeteken is en Aus-Brokkies se adreslys groei reeds sterk. Daar is 

ook talle ander, ook buite Australasië, wat dit onregstreeks ontvang. Hiermee ‘n versoek dat jy liewer hierdie skakel aan 

hulle stuur sodat hulle self kan inskryf. 

 

 

Kom gesels saam op Facebook in Afrikaans 

Het jy al op Facebook die onlangs hernude groep ‘Afrikaans in Australia’ raakgeloop? Indien nie, maak gerus daar 

‘n draai en gesels lekker met ander lede.  Nooi ook jou vriende uit om by die groep aan te sluit. 

Besoek ‘Afrikaans in Australia’ op Facebook                            
 

 

 

Die Brokkies-webwerf bied alles wat jy nodig het  

Of jy wil inteken op Aus-Brokkies, vir die redakteur wil skryf, stories wil aanbied,‘n advertensie wil bestel of hernu, of 

jou adres wil verander - alles word deur die Brokkies-webwerf gedoen. Alle uitgawes van Brokkies word op die 

webwerf gehuisves vir mense wat iets soek wat in ‘n vorige uitgawe verskyn het. 

Besoek Brokkies se Facebook-bladsy                                          
Brokkies het sy eie Facebook-bladsy. Die adres is https://www.facebook.com/Brokkies.Net  Help ons asseblief deur 

die nuwe webwerf se skakel (www.brokkies.net) aan vriende en familie te stuur. Onthou om te ‘like’ as jy dit ‘like’! 

 

Kommunikeer so met Aus-Brokkies 
Vir Advertensie-riglyne, om 'n brief of ander bydrae in te stuur, om iemand in te teken of jou adres te verander, besoek 
www.brokkies.net. Die webwerf bevat skakels waardeur al bogenoemde funksies verrig kan word. 
Om op te hou om Aus-Brokkies te ontvang, besoek http://brokkies.net/skryf-in en versoek dat jou e-posadres verwyder word. 

 

Aanspreeklikheid en Regte (Lees volledige Gebruiksvoorwaardes en Privaatheidsbeleid by brokkies.net - heel onder aan tuisblad) 
• Die redakteur van Aus-Brokkies aanvaar nie aanspreeklikheid vir die korrektheid, wettigheid of algemeen aanvaarbaarheid van enige nuus-of 

algemene item nie. Dieselfde geld ook vir enige geplaasde advertensie of advertensie-artikel se inhoud of die belofte van ‘n produk of diens se 
gehalte wat in advertensies vermeld word. Enige probleme met advertensies se inhoud, dienslewering of produkgehalte moet regstreeks met 
die adverteerder opgeneem word, en die redakteur raak nie by daardie proses betrokke nie. 

• Die redakteur behou die reg voor om enige voorgelegde bydrae (nuus of advertensie) van die hand te wys en nie te publiseer nie, sonder 
verstrekking van redes. Dit sluit in die reg om te enige tyd korrespondensie oor diesulke situasies eensydig te beeïndig. 

 

http://www.brokkies.net/

Gemeenskapsadvertensies 

Terug na bo... 

 

Beplan jy emigrasie? Wonder jy wat dit kos om in Australië te woon? 
 

As deel van mense se voorbereiding om te emigreer, vra hulle gereeld vrae rondom die tipiese lewenskostes in Australië. 

Mense help graag op sosiale media, maar die prentjie is nooit volledig nie want dit is ‘n moeilike vraag om te beantwoord. 

Hierdie webwerf mag van groot hulp wees indien jy lewenskostes in verskillende stede met mekaar wil vergelyk. 

 

australia.gov.au webwerf vir al jou inligtingsbehoeftes 
Australië se regering het 'n baie bruikbare inligtingswebwerf genaamd australia.gov.au. Dit vat al die staatsdepartemente se inligting 

vir die publiek in een webwerf saam. Hoewel jy 'n soektog deur die soekfunksie kan doen, word die volgende temas aangebied 

waaronder 'n mens na inligting kan soek: 

• Voordele en betalings 

• Omgewing 

• IT en Kommunikasie 

• Openbare veiligheid en die Reg 

• Besigheid en Industrie 

• Familie en Gemeenskap 

• Werk en Werkplek 

• Sekuriteit en Verdediging 

• Kultuur en Kuns 

• Gesondheid 

• Geld en Belasting 

• Vervoer en Streke 

• Opvoeding en Opleiding 

• Immigrasie en Visas 

• Paspoorte en Reis 

• A-Z van regeringsdienste 

 

Besoek australia.gov.au 

 

Die Strandloper – Jou HARTKLOP in Afrikaans 
 

 

Die Strandloper saai weekliks uit vanuit Geelong, Victoria. Ons 2 uur lange program 

is vol pret en alles wat lekker is. 

 

Ons luister elke week na nuwe en ou musiek vir jonk en oud, en ons gesels gereeld 

met kunstenaars vanuit Suid Afrika en bespreek alledaagse dinge. 

 

Wanneer  Woensdae van 8nm tot 10nm (AEST) 

Waar:  In Victoria op 94.7 FM,  

 Internet www.947thepulse.com of via die Tunein App op jou slimfoon 

http://tun.in/seUCT  

‘Like’ DIE STRANDLOPER op Facebook en bly so op die hoogte: https://www.facebook.com/947strandloper/  

Stuur jou versoeke of gesels lekker saam tydens ons program op Whatsapp 0408 555 667 of op ons Facebook blad 

Epos: strandloper947@gmail.com  

 

Afrikaans Sonder Grense (ASG) – Vars uit Australië! 
 

 

Afrikaans Sonder Grense (ASG) is 'n 2 uur lange Afrikaanse musiek radioprogram wat 

weekliks lewendig uitgesaai word uit Bundaberg, Queensland in Australie. 

 

Wanneer : Elke Donderdag 6-8 nm (Queensland-tyd) 

Waar: Via Internet by www.coralcoastradio.net.au en op radio in en om Bundaberg op 94.7 Fm. 

Hoofsaaklik Afrikaanse musiek vir jonk en oud, nuusgebeure, humor en onderhoude met besoekende kunstenaars. Van tyd tot tyd kry 

ons interessante Suid Afrikaners wat vir ons kom kuier in die ateljee. 

'Like' ons op Facebook by Afrikaans Sonder Grense met Rochelle en word so deel van ons Afrikaanse musiekfamilie in Australië. 

As jy jou e-pos met ons deel, ontvang jy altyd 'n briefie van wat in die program gaan gebeur. 

Skryf vir Rochelle by rochelle.radio@yahoo.com.au  

Die e-pos in die ateljee tydens ASG is: requests@coralcoastradio.net.au (stuur ons jou versoeke!) 

 

Trinity Uniting Church in the City (Perth) verwelkom SAnrs in die middestad 
  

Ons kerk is geleë in Perth se middestad. Trinity gemeente se doel is om SA immigrante te help integreer in ‘n 

multikulturele Australiese samelewing.  Ons skep ‘n geestelike tuiste en ‘n familiegevoel, waar mense ontmoet kan word. 

 

Ons wil ook met die Evangelie ‘n verskil maak hier in die vreemde.  Ons werk daarom ook nou saam met ander kerklike 

denominasies soos die Katolieke Kerk, Anglikane, Baptise en charismatiese kerke in die stad. 

  

https://www.numbeo.com/cost-of-living/
http://www.australia.gov.au/

Ons kom weekliks byeen vir eredienste. Die laaste Sondag van die maand kom ons om 8.30vm byeen vir ‘n meer 

klassieke Afrikaanse erediens.  Alle preke is eietyds en sterk Woordgerig. 

  

Ons ontvang almal graag met ope arms.  Kom raak deel van ons gemeente en ontmoet mense van ander agtergronde. 

  

Adres:  72 St Georges Tce, Perth 

Kontak:  Dr Herman Nienaber, 0403 219 737, hermann@ucic.org.au  

 

Wil jy in Gemeenskapsadvertensies adverteer? 
Hierdie spasie is hoofsaaklik bedoel vir Suid-Afrikaners in Australië wat hul steungroepe, sosiale groepe, klubs of Afrikaanse kerke se 

spesiale geleenthede wil adverteer of bevorder. Of die funksie of projek op mede-immigrante gerig is, of ook op die breër Aussie-

gemeenskap, maak nie saak nie. Solank daar ‘n Suid-Afrikaanse konneksie is (bv omdat ‘n SAner dit vir ‘n breër gemeenskapsgroep 

reël, of omdat dit op SAners gemik is) kan advertensies hier geplaas word. Dit is GRATIS om hier te adverteer. Al wat benodig word, 

is die Wat (paragraaf of twee), Wanneer, Waar, Koste, Kontakbesonderhede. Besoek www.brokkies.net/adverteer 

 

 

Kleinadvertensies (Persoonlik) 

Terug na bo... 

 

Wil jy jou motor of kajak verkoop, ‘n ou meubelstuk verkwansel, boeke weggee, of benodig jy ‘n geleentheid om ‘n paar 

items in iemand anders se vraghouer vanuit Suid-Afrika na Australië te laat kom? Dit is maar enkele voorbeelde van die 

soort advertensie wat vir bostaande Persoonlik adertensie-kategorie bedoel is. En dit is GRATIS! 

Lees meer by www.brokkies.net/adverteer  

 

 
 

 

Kleinadvertensies (Besigheid) 

Terug na bo... 

Klik op die besigheidstipe van jou keuse: 

Algemeen Eiendomme te huur of te koop Professionele dienste Versekering 

Akkommodasie / Tydelike verblyf Finansiële dienste Rekenaardienste SA-produkte 

Ambagsmanne / Kontrakteurs Motors Skoonheid & Gesondheid  

 
 

Algemeen  

Terug na besigheidstipes... 

 

1. Eksklusiewe Juwele! Ontwerp en vervaardig volgens jou smaak 
Ons ontwerp en vervaardig bekostigbare, eksklusiewe juwele soos verloof- en trouringe, oorbelle, hangertjies, 

armbande en mansjuwele. Ons ontwerp dit volgens jou persoonlike smaak en voorkeur. 

Kontak ons vandag vir 'n gratis konsultasie om jou behoeftes te bepaal. 

Liana Coetsee |  liana@thediamondtree.com.au  |  www.thediamondtree.com.au  |  +61 04 280 75775 

 

2. ‘Fingerboards R’us maak ou herinneringe weer werklikheid 
Vingerbord ... Vingerbakatel ... Flicker-bord ☆ Uitmuntende kwaliteitborde en diens ☆ Kan jy nog onthou? Het jy 

goeie kinderdae-herinneringe rondom die gesins-gunsteling? Jy kan een by jou deur afgelewer kry; bel nou vir ‘n 

kwotasie! Puik vir interaksie tussen oud en jonk! Hoor weer jou gesin lag en gesels rondom die gewilde spel! 

Kontak Zenobia Pretorius | 04 669 07699 | E-pos: info@fingerboardsrus.com.au | www.fingerboardgame.com 

mailto:hermann@ucic.org.au
http://www.brokkies.net/adverteer

3. Strykwerk gedoen vir jou – Mindarie / Clarkson en omgewing 
Strykwerk gedoen in 'n rook- en dierevrye huis, in Mindarie, Clarkson en omgewing. 

Volwassenes se items:  $2.00 per item                    Kinders (7-10 jaar): $1.50 per 2 items 

Kinders (0-6 jaar): $1.50 per 3 items                        Skooluniforms:  $1.50 per uniform 

Ook beddegoed, tafeldoeke ens.                             Alle pryse beskikbaar op ons Facebook-bladsy 

Yolandi van der Merwe, Ironmate Ironing Services, tel 0452484677, e-posadres: yolvdmerwe@gmail.com 

 

4. Geleentheid om groente te produseer 
By die Lifestyle Centre in Samford / Brisbane is daar 2.5 akker met waterregte beskikbaar vir die regte persoon teen 

minimale teenprestasie. Die ideale persoon moet belangstel in plaaslike voedselproduksie (‘local food growing’) met 

minimale tot geen gebruik van chemiese gifstowwe.  ‘n Vraag na die produk bestaan reeds. 

Registreer jou belangstelling by izak@lifestyle.net.au  

 

 

Akkommodasie / Tydelike verblyf  

Terug na besigheidstipes... 

 

Gratis advertensieruimte beskikbaar – Lees meer by www.brokkies.net/adverteer  

 

Ambagsmense / Kontrakteurs  

Terug na besigheidstipes... 

 

Gratis advertensieruimte beskikbaar – Lees meer by www.brokkies.net/adverteer  

 

Eiendomme te huur of te koop  

Terug na besigheidstipes... 

 

Gratis advertensieruimte beskikbaar – Lees meer by www.brokkies.net/adverteer  

 

 

Finansiële dienste  

Terug na besigheidstipes... 

 

1. Huislenings – die makliker uitweg 
Gideon Kirsten van Loan Market onderhandel met banke namens jou vir jou huislening, besigheidslening, herfinansiering, 

ens. Hy lewer professionele advies, bied jou keuses aan en hy lewer ‘n persoonlike diens. 

Skakel 0411 236 620  |  vonkpos gideon.kirsten@loanmarket.com.au  |  ( Australian Credit License # 390222). 

 

2. Bookkeeping services / Boekhoudienste 
Ek help enige kleinsake-onderneming om die weeklikse of maandelike finansiële sleurwerk vining en effektief af te 

handel. My dienste sluit in: Inlees van data, finansiële varslagdoening, payroll, voorbereiding van BAS. 

Ek is geleë in Redlands, Queensland 

Sarah Baumbach | Kalos Bookkeeping | Tel: 0490 315 723 | E-pos: kalosbookkeeping@gmail.com  

 

3. Is jy bekommerd oor jou geld wat nog in SA is? 
Rand Rescue is ‘n plaaslike maatskappy wat Suid Afrikaners voorsien van praktiese en koste-effektiewe maniere om 

hulle Rande te “Rescue”! Ons spesialiseer in geblokkeerde fondse soos uittree-annuïteite, pensioenfondse, aandele 

en erfgeld. Ons doen ook kontantoorplasings vanuit enige SA-handelsbank en kan jou help met jou SARS belasting 

uitklarings. Kontak Reeva Cutting: 02 9098 0380 / 0448 609 061 / www.randrescue.com of Henrico +64 21 2655 066 

henrico.kotze@randgroup.biz  

Motors  

Terug na besigheidstipes... 

 

Besit jy ‘n motorwerktuigkundige besigheid? Hierdie ruimte is GRATIS beskikbaar. Meer by www.brokkies.net/adverteer  

 

 

Professionele dienste  

Terug na besigheidstipes... 

 

1. Regsadvies vir Suid-Afrikaanse Aussies – MiGrate Lawyers 
Met kantore in beide Suid-Afrika en Australië, en Afrikaanssprekende prokureurs wat steeds in beide lande op die rol 

is, kan ons help met alles van huiskoop (in Queensland), visas, boedelbeplanning, oprigting van maatskappye en trusts 

en testamente wat oor beide jurisdiksies sal strek - veral as jy nog belange in Suid-Afrika het. 

Alex Pretorius | Tel 07 4154 5500 | E-pos: alexpretorius@migratelawyers.com | Web: www.migratelawyers.com  

 

2. Leiding met Loopbaan-, Studie- en Vakkeuses 
Potential Profiling help jou kind ‘n loopbaan kies wat sy/haar brein se natuurlike denkvoorkeure pas. Verhoed 

teleurstelling, frustrasie, tydmors, demotivering, konflik, onderprestasie en studieskuld-las eie aan verkeerde 

beroepskeuses. Vir ‘n unieke loopbaanleidings-diens, skryf vir Martin Hefer by cmgt22@gmail.com  

 

3. Oorweeg jy om na Nieu-Seeland te verhuis? 
Indien jy oorweeg om Australië vir Nieu-Seeland te verruil, kontak ons gerus vir bystand en advies. Ons netwerk kom een 

keer per maand in Auckland bymekaar om nuwe immigrante by te staan met advies en netwerkgeleenthede. 

Besoek ons webtuiste by www.networkfinancialservices.co.nz of kontak Eugene by 

eugene@networkfinancialservices.co.nz of +64 22 276 0082 

 

Tipiese adverteerders in bogaande seksie sluit ook in prokureurs, dokters, tandartse, immigrasie-adviseurs, ens. Jy kan 

tans gratis adverteer.  Besoek www.brokkies.net vir meer inligting. 

 

Rekenaardienste  

Terug na besigheidstipes... 

 

Of jy rekenaars herstel, bou of verkoop – of dienste soos programmering of webontwerp doen, hierdie afdeling is vir jou. 

Jy kan tans gratis in hierdie advertensieruimte adverteer met geen verpligting later nie. Kyk www.brokkies.net/adverteer  

 
 

Skoonheid & Gesondheid  

Terug na besigheidstipes... 

 

1. SOLAL* nou in Australië beskikbaar! 
SOLAL is ‘n uitgebreide verskeidenheid van gesondheid- en welstandprodukte met innoverende en doeltreffende 

voedingsaanvullings wat geformuleer is om jou te help om die onderliggende oorsake van gesondheidsprobleme meer 

natuurlik aan te spreek. 

Kontak ons per epos by info@theskinworx.com of KOOP AANLYN by www.theskinworx.com 

Versekering  

Terug na besigheidstipes... 

 

1. Is jy nuut in Australië? 
Ons help nuwe immigrante oor die laaste 15 jaar met hulle: 

• Lewensversekering 

• Pensioenfondse (Superannuation) 

• Aftreebeplanning 

Kontak ons vir vriendelike en professionele dienste. 

Marius De Lange | Nautilus Financial Planning | Tel 04 025 77 374 | E-pos riskreview@gmail.com 

 

 
 

 

SA-produkte  

Terug na besigheidstipes... 

 

1. Biltong en boerewors – nou ook AANLYN beskikbaar! 
Mis jy jou biltong, boerewors, droë wors, Ouma-beskuit, Beacon-lekkergoed, Pronutro of ‘kriem soda’? 

Snuffel dan na hartelus deur ons nuwe aanlynwinkel vir lekkernye wat uit Suid-Afrika ingevoer is.  Ons het ook ‘n wye 

reeks nie-kos produkte soos potjies, braairoosters, braaitange en vele meer… 

BILTONG & BOEREWORS | Tel 028 678 6014 | E-pos info@biltongandboerewors.com.au | www.biltongandboerewors.com.au  

 

 
 

 

Werksgeleenthede 

Terug na bo... 

 

Geleentheid om groente te produseer 
By die Lifestyle Centre in Samford / Brisbane is daar 2.5 akker met waterregte beskikbaar vir die regte persoon teen 

minimale teenprestasie. Die ideale persoon moet belangstel in plaaslike voedselproduksie (‘local food growing’) met 

minimale tot geen gebruik van chemiese gifstowwe.  ‘n Vraag na die produk bestaan reeds. 

Registreer jou belangstelling by izak@lifestyle.net.au  

 

_______________________________________________________________________________________________ 

 

Hierdie ruimte is beskikbaar vir advertensies van vakatures; en in die meeste gevalle word hulle GRATIS geplaas 

om ons immigrantegemeenskap te ondersteun.  

Doen navraag by die redakteur by www.brokkies.net deur die skakel 'Kontak' en hy sal meer riglyne verskaf. 

________________________________________________________________________________________________ 

Afrikaanse kerkdienste 

Terug na bo... 

 

 

Afrikaanse kerkdienste in Australië 
 

Terug na bo... 

 

1. BUNBURY – Gereformeerde Evangeliese Kerk 
Eredienste elke Sondag om 9vm in Afrikaans. 

Adres: RSL Saal, 19 Spencer straat, Bunbury. 

Kontak ds Gawie Cloete by 0420481965 of 08-97951125 vir meer inligting. 

 

2. PERTH - Eredienste in Suide van Perth op 3 plekke: Deo Gloria Community Church 
 

Afrikaanse diens in Leeming 

Ons het elke Sondag om 9vm ’n diens in Afrikaans by Livingston Seventh Day Adventist Church, Nicholson Rd, Canning 

Vale, waar ds Gerhard Bredenkamp die voltydse leraar is.  

Daar is ook in een van die ander lokale ‘n erediens vir Engelssprekendes om 9vm elke Sondag.  Ds Dirk de Swardt bied 

die dienste aan. Dirk is ook die voltydse leraar vir ons hoërskooljeug en jong werkendes. 

 

Afrikaanse diens in Secret Harbour 

Terselfdertyd vergader ons elke Sondag om 9vm ook in Afrikaans te Secret Harbour Community Centre, Oasis Drive, 

Secret Harbour, waar ds Peet Grobbelaar die voltydse leraar is. 

 

Engelse diens in Mandurah 

Vir Suid-Afrikaners en ander Engelssprekendes wat dalk in Engels bedien wil word, het ons ’n gemeente in Mandurah, 

wat op Sondag om 9.30vm te Foundation Christian College, Multi-Purpose Hall Valentine Drive, Greenfields 

bymekaarkom. Ds Johan de Swardt is die voltydse leraar. 

 

Besoek ons webwerf by www.deogloria.org.au of volg ons direkte uitsendings by http://deogloria.sermon.net/main  

Kontak ds Peet by 0415 680 930, ds Gerhard by 0450 467 557 of ds Johan by 0417 981 614 of ds Dirk by 0481 331 

138 veral vir jeug-verwante aangeleenthede. 

 

3. WES-AUSTRALIë – Eredienste op die PLATTELAND van WA: Outreach WA in 
samewerking met die Gereformeerde Evangeliese Kerk van Australië 

Eredienste word gereeld op rotasiebasis in Afrikaans gehou by die volgende dorpe:  Esperance, Albany, Katanning, 

Brookton, Northam en Hyden.   Daar word gewoonlik na die diens saam ge-eet en gekuier. 

Vir meer inligting en ook vir die reël van ‘n pastorale besoek, kontak ds Gawie van der Merwe (woonagtig in Perth) op 

selfoon 0415846599 of e-pos na ds.gawie@parc.org.au 

 

4. WES-AUSTRALIë - Eredienste op Geraldton: Living Word (GEKA) 
Elke Sondag om 9vm in die SDA Kerk, 8 Milford Street, Geraldton. Die leraar is dr Tienie Bekker. Na die diens word daar 

lekker saamgekuier oor ‘n koppie koffie/tee. (Indien Engelse mense in die erediens is, vind die diens in Engels plaas.) 

Skakel Tienie by 0458 976 007 of e-pos na leraar@bigpond.comvir meer inligting of besoek ons webwerf: 

http://www.livingwordgeraldton.com.au/ 

 

5. PERTH - Lux Mundi Gereformeerde Evangeliese Kerk 
Sondae om 9.vm te Mater Dei College, 107 Treetop Ave, Edgewater. 

Elke Sondag word 'n Afrikaanse en 'n Engelse erediens in verskillende lokale aangebied. 

Kontakpersone:  

Vir die Afrikaanse bediening: Ds James Walters, 0424824897 / james@luxmundi.org.au  

Vir die Engelse bediening: Ds Wayne Becker 0430782377 / wayne@luxmundi.org.au  

Vir algemene inligting, kontak gerus die kerkkantoor by admin@luxmundi.org.au  

Landswye dagboek 

Terug na bo... 

 

Dagboek: Melbourne 

Besoek http://www.eventfinda.com.au/whatson/events/melbourne-inner-city vir aktiwiteite. 

 

Dagboek: PERTH 

Besoek http://www.eventfinda.com.au/whatson/events/perth vir aktiwiteite. 

 

Dagboek: Sydney 

Besoek http://www.sydney.com/nz/events  vir aktiwiteite. 

 

Dagboek: Canberra 

Besoek http://www.eventfinda.com.au/whatson/events/canberra vir aktiwiteite. 

 

Dagboek: Brisbane 

Besoek http://www.queensland.com/en-AU  vir aktiwiteite. 

 

Dagboek: Adelaide 

Besoek http://goo.gl/SkxjJ7 vir aktiwiteite. 

 

Laat weet maar van ander stede of dorpe se ‘event’ inligting, by info@brokkies.net  
 

Riglyne vir adverteerders 

Terug na bo... 

Lees Aus-Brokkies se advertensieriglyne by www.brokkies.net/adverteer, 

 

Kanselleer intekening / UNSUBSCRIBE 

Terug na bo... 

Om Aus-Brokkies te kanselleer, doen dit by http://brokkies.net/skryf-in of doen dit vanuit jou weeklikse subskripsie e-pos. 

To unsubscribe, email info@brokkies.net with subject ‘Unsubscribe'. Provide your email address in the body. 

To change your email address, email info@brokkies.net with subject ‘Change address’ and provide old & new address. 

